He rauemi aromatawai ā-roto Pūtaiao 1.1A v1 mō te Paerewa Paetae 91719
TĀ TE ĀKONGA WHĀRANGI

He Rauemi Aromatawai ā-Roto – KUA MŌNEHU
Paerewa Paetae Pūtaiao 91719: Te whakatairite i ngā āhuatanga o tētahi kaupapa pūtaiao mai i te tirohanga o mātauranga Māori me mātauranga Pākehā
Te Kaupapa Ako: Pūtaiao 1.1A v1
Te Ingoa o te Rauemi: Te Mātahi o te Tau 

Whiwhinga: 3
Tohutohu mā te Ākonga
Te Horopaki
Hei tēnei aromatawai koe pūrongo ai i te rerekē o tā te Māori titiro ki te mātahi o te tau i tā Tauiwi.  

Me rangahau e koe ētahi āhuatanga o te mātahi o te tau e ai ki te Māori, ka whakaatu ai i ngā āhuatanga ōrite, āhuatanga rerekē anō hoki.  Mutu ana tērā, me whakamārama e koe ngā uara me ngā tikanga whakahaere i rerekē ai te tirohanga a te Māori i tā te Pākehā.  
Ka aromatawangia koe mō tō whakamārama i ētahi rerekētanga o te tirohanga Māori ki te mātahi o te tau i te tirohanga Pākehā, arā, te rerekē o ngā uara me ngā tikanga whakahaere.  
Hei Mahi
1 Rangahaua ngā kōrero mō te mātahi o te tau nō roto mai i te ao Māori.  

2 Tuhia ētahi pātai hei ārahi i a koe i roto i tō rangahau.  Me aro atu ō pātai ki:

· te take e tohungia ai, otirā, e whakanuia ai te tau hou

· ngā tikanga tohu i te tau hou

· te hunga e tohu nei i te tau hou, arā, e pupuri nei i te mātauranga mō te tau hou

· ngā mahi a te iwi me ngā āhuatanga o te ao tūroa i te wā o te tau hou

3 Kohia ngā kōrero.   

4 Rangahaua te tau hou e ai ki tā te Pākehā titiro.  

5 Tātaringia ngā kōrero, ka whakarāpopoto ai.  Whakaaturia ngā āhuatanga ōrite, āhuatanga rerekē anō hoki.   

6 Whakaarohia ngā mātāpono, arā, ngā uara me ngā tikanga whakahaere a te Māori, a te Pākehā anō hoki.  Koia pea ētahi:

· te mātauranga pūtaiao, mātauranga mō te taiao hoki

· te wāhi ki ngā whakapono, ngā tikanga me ngā kawa o ia ahurea 

· ngā kaupapa tauhokohoko/ohanga e hāngai ana

· te reo hei whakaahua i te mātahi o te tau 

· ngā tikanga tuhituhi, kōrero rānei mō te mātahi o te tau

· ngā hangarau hei tohu, hei ine rānei i te wā

7 Whakamāramahia te rerekē o ngā uara me ngā tikanga whakahaere a te Māori, a te Pākehā e rerekē ai te tirohanga ki te mātahi o te tau.

8 Whakahiatohia ō kōrero, ka pūrongo ai ki tō rōpū. Tuhia te rārangi tohutoro.

